
INTER-NAZIUNAL

GERMANIA: CAS DA GRIPPA 
D’UTSCHELS S’AUGMENTAN
En Germania èn adina dapliras purarias pertutgadas da la grip-
pa d’utschels. Dapi l’entschatta da settember è creschì il dumber 
da cumenzaments da cas da quella malsogna en allevaments da 
giaglinom commerzials sin 35 en tut il pajais. Ch’ins haja stuì 
mazzar fin uss cleramain dapi da 500 000 giaglinas, aucas e gal-
dinas, ha infurmà mesemna il Friedrich-Löffler-Institut a Greif-
swald. (sda/fmr) 

ISRAEL: SCUMOND DA  
VISITAS EN PRASCHUN
La regenza dad Israel vul scumandar a represchentants dal Co-
mitè internaziunal da la Crusch Cotschna da far visitas a millis 
da Palestinais arrestads. Ch’il minister da la defensiun Israel Ka-
tz haja suttascrit in’ordinaziun correspundenta, ch’ins veglia 
uschia evitar privels potenzials per il pajais. Pertutgads èn tenor 
indicaziuns commembers da la Hamas che avevan sa participads 
als attentats dals 7 d’october 2023 en Israel. (sda/fmr)   

PILATUS CONSTRUESCHA  
PER LA MARINA FRANZOSA
La fabrica d’aviuns Pilatus a Stans ha survegnì in’incumbensa da 
la Frantscha: La marina franzosa vegn a duvrar sco emprim mi-
litar da l’Europa il PC-24 Super Versatile Jet. Ils jets èn tenor las 
indicaziuns da la firma svizra applitgabels per acziuns sin curtas 
pistas d’atterrar e da partir, ma tranter auter era per scolar pilo-
tas e pilots. (sda/fmr)

PAKISTAN: NAGIN SUCCESS
Represchentants dal Pakistan han ditg ch’ils discurs per far la 
pasch cun l’Afganistan n’hajan betg gì success. Il dialog n’haja 
betg «manà soluziuns valablas», ha scrit il minister d’infurma-
ziun dal Pakistan, Attaullah Tarar mesemna sin X. (sda/fmr) 

FORUM

Patratgs davart Numnasontga
Ch’ei dat essers cun in spért, denton senza 
tgierp, ils quals la sontga Scartira numna «aun-
ghels», ei ina verdad dalla cardientscha. En tut 
lur esser ein ils aunghels survients e messadurs 
da Diu. Dall’affonza tochen alla mort accum-
pognan ils aunghels la veta dil carstgaun cun 
protecziun ed intercessiun. Quellas creatiras 
plein glischur vulan empalar e menar, mo era 
admonir ed encuraschar nus.

Nies mund ei suttamess a midadas con-
stantas. Era nossa veta terrestra ei limitada. 
Mo nus savein orientar nossa veta viers l’eter-
nitad. Il spért e l’olma ein immortals ed aspi-
reschan la perfecziun, la cumplenida – la ver-
dad eterna.

Tgi ch’enquera la verdad, enquera Diu. En 
tschiel ein tut quels uni che vesan Diu. Mo quei 
ch’ei pur vegn en tschiel. Era nus vulein ina ga 
vegnir retschavi el reginavel dalla gloria – ella 
cuminonza dils aunghels, sogns, apostels, mar-
ters e profets da tut ils temps. Els ein ils pertgi-
raders dalla verdad che annunzian a nus il re-
ginavel da Diu cun lur carezia e buntadeivla-
dad e salvan la Baselgia sin lur via atras il temps. 
Era oz plidentan els nus e vulan gidar nus da 
surmuntar ils embrugls e las pitgiras.

Sche nus observein ils eveniments actuals, 
para ei sco sch’il mund surschass ses acts mal-
prus al destin. Ils plaids e las admoniziuns dil 
tschiel vegnan buca pri serius e rescan da cur-

dar el vit. La cardientscha ella tutpussonza di-
vina para dad esser s’allontanada. Ei resta da 
sperar ch’il mund seresvegli e teidli ils plaids 
che vegnan da tschiel. 

Cun nossa promtadad da far sacrifecis e 
nossa moda da viver pietusa dueien nus da-
ventar in exempel, ina glisch per biars pievels. 
Il sogn Spért mantegni en nus il bein custei-
vel: la vera cardientscha nunfalsificada ch’ei 
confidada a nus. 

Roga Diu per nus, o beada purschala, che 
nus reneschien ina ga cun El. Roga Diu per 
nus, Maria! 

Roland Deplazes, Reichenburg

La fin dad ina historia da plascher e success 
Igl avrel 2016 ha la gruppa d'interess «da cu-
minonza a Ruschein – la sera dils treis» organi-
sau l’emprema sera «da cuminonza». Igl intent 
da quellas seras socioculturalas era da promo-
ver sentupadas en in spért dad amicabladad, re-
spect ed interess in per l’auter, cun tractar te-
mas zun differents – adina puspei cun autras 
persunas attaschadas al vitg. Gliendisgis, ils 3 
da november 2025 ha liug la davosa da quellas 
seras, la 50avla. Ei dat ina revista en tun e ma-
letg sur da persunas, fatgs ed eveniments da 
Ruschein. Il material per quella revista varion-
ta ei or digl archiv da RTR Radiotelevisiun Svi-
zra Rumantscha. 

Il pli vegl document che vegn mussaus da-
tescha da 1970, cura ch’ils affons da Ruschein 
han giu da trer sin clutger ils zenns dil niev tu-
chiez. Ed il davos cuort film muossa l’impur-
tonza da voluntaris el club da skis da Ruschein. 
En differentas contribuziuns vegn il crest da 

Plontabuora cun ses bials larischs 
menziunaus e mussaus. En 
auters schatgs da temps 
vargai vai per l’amur, per 
pettas leventadas, per 
l’oraziun e schizun per 
ils dents. Secapescha 
vegnan era persunas 
prominentas presenta-
das. Igl emprem ch’ei 
s’engaschaus per la pre-
schientscha dil ro-
montsch en l’armada svizra 
era in da Ruschein. Igl em-
prem professer da romontsch en 
ina plazza cumpleina a Friburg era in 
da Ruschein. Ed ina da Ruschein ei schizun 
stada canceliera federala. Ruschein veva fatg 
ina fiasta per e cun ella avon 20 onns – cura che 
ella era gest daventada vicecanceliera. 

En tut dat ei or digl archiv da 
RTR varga 20 exempels. Ils 

biars ein cuorts schatgs 
ord emissiuns pli liun-
gas. Il pli liung film dal-
la sera cuoza tschun 
minutas. Ed el vegn a 
far plascher a biars – 
perquei ch’el muossa 
in original da Ru-

schein ch’ei staus activs 
sin las vias da Cuera. 

L’entrada ei gratuita e 
beinvegnidas ein sco adina 

era persunas d’ordeifer. 

«da cuminonza» Il punct final cun tuns e maletgs. Glien-
disgis, ils 3 da november 2025, 20:15, Ruschein, Casa da 
scola Crestas, stanza 11. Dapli sin www.dacuminonza.ch 

